
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республикаса Веськӧдлан котырлӧн ӧткымын решениеӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны Коми Республикаса Веськӧдлан котырлӧн ӧткымын решениеӧ вежсьӧмъяс содтӧдын индӧм серти.

2. Тайӧ шуӧмыс вынсялӧ сійӧс примитан лунсянь, тайӧ шуӧм дорӧ содтӧдысь 1 пунктлӧн 2 пунктувса «в» пунктулысь нёльӧд абзац, «г» пунктув да 2 пунктлӧн 2 пунктув кындзи, кодъяс вынсялӧны 2015 вося тӧвшӧр тӧлысь 1 лунсянь.
Коми Республикалӧн 

Веськӧдлан котырса Веськӧдлысь                                                    В. Тукмаков
Сыктывкар

2014 вося вӧльгым тӧлысь 10 лун

437 №
Коми Республикаса Веськӧдлан котырлӧн

2014 во вӧльгым тӧлысь 10 лунся 437 №-а шуӧм дорӧ
СОДТӦД
Коми Республикаса Веськӧдлан котырлӧн 

ӧткымын решениеӧ пыртӧм вежсьӧмъяс 
ЛЫДДЬӦГ
1. «Коми Республикаса экономика сӧвмӧдан министерство йылысь» Коми Республикаса Веськӧдлан котырлӧн 2012 во рака тӧлысь 22 лунся 90 №-а шуӧмын:

1) водзкывсӧ гижны тадзи:

«Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт системаын органъяс йылысь» Коми Республикаса Оланпаслӧн 21 статьяса 2 юкӧнысь 12 пункт подув вылын Коми Республикаса Веськӧдлан котыр шуис:»;

2) Коми Республикаса экономика сӧвмӧдан министерство йылысь положениеын, мый вынсьӧдӧма шуӧмӧн (содтӧд):

а) 1 пункт гижны тадзи:

«1. Коми Республикаса экономика сӧвмӧдан министерство (Коми Республикаса экономика министерство) (водзӧ - Министерство) лоӧ Коми Республикаса олӧмӧ пӧртысь власьт органӧн, коді могмӧдӧ канму политика лӧсьӧдӧм, канму веськӧдлан ног збыльмӧдӧм, сы лыдын нормативнӧй инӧда ладмӧдӧм серти удж Коми Республикаса социально-экономическӧя сӧвмӧдӧм водзвыв арталан, стратегическӧя планируйтан да водзвыв висьталан юкӧнын, сьӧмкуд серти да вот серти удж юкӧнын, асшӧр уджалӧм сӧвмӧдан юкӧнын, Коми Республикалӧн экономическӧя сӧвмӧдан юкӧнын, Коми Республика мутасын инвестиция да инновация удж юкӧнын, ньӧбасьысьяслӧн рынок, уджысь мынтысян юкӧнын (Коми Республикаса канму гражданскӧй чина йӧзлы да Коми Республикаса муниципальнӧй чина йӧзлы уджысь мынтысьӧм кындзи), уджтаса-торъя мога планируйтӧмын,  Коми Республикаса экономика мобилизационнӧя дасьтан юкӧнын да татшӧм юкӧнъяс серти Коми Республикаса олӧмӧ пӧртысь власьт мукӧд органлӧн уджӧн веськӧдлан юкӧнын, ичӧт да шӧр асшӧр уджалӧм сӧвмӧдан юеӧнын канму услугаяс сетӧм серти, ньӧбасьысьяслӧн рынок сӧвмӧдӧм серти, инновация да инвестиция уджлы отсӧг сетӧм серти, гражданалы, кодъяслы колӧ бурмӧдны олан условиеяс, отсӧг сетӧм серти, а сідзжӧ Коми Республикаса олӧмӧ пӧртысь власьт органӧн, коді видзӧдӧ Коми Республикалӧн канму могъяс вылӧ да Коми Республика мутасын муниципальнӧй юкӧнъяслӧн муниципальнӧй могъяс вылӧ вузӧс, удж, услугаяс ньӧбӧм бӧрся.»;

б) 8 пунктса 8.6 пунктув гижны тадзи:

«8.6. Инвестиция да инновация водзмӧстчӧм ышӧдӧм, россияса, суйӧрсайса да войтыркостса сьӧма (кредитнӧй) организацияяскӧд ӧтув уджалан уджтасъяс олӧмӧ пӧртӧмын участвуйтӧм.»;

в) 9 пунктын:

9.3 пунктувса «ж», «л», «м» да «н» пунктувъяс киритны;

9.4 пунктув киритны;

9.14 пунктувса «д» да «ж» пунктувъяс киритны;

9.22 пунктувса «с» пунктув киритны;

г) 10 пунктса 10.2 пунктув киритны;

д) 12 пункт гижны тадзи:

«12. Министерствоӧн веськӧдлӧ Министерствоса юрнуӧдысь (водзӧ - Министр), кодӧс индӧ чинӧ Коми Республикаса Юралысь  Коми Республикалӧн Веськӧдлан котырса Веськӧдлысьлӧн вӧзйӧм серти да вештӧ чинысь Коми Республикаса Юралысь.»;

3) 14 пунктса нёльӧд абзац гижны тадзи:

«Министрлӧн прӧстмӧм чин дырйи Министрлысь могъяс сетӧм йылысь решение примитӧ Коми Республикаса Юралысь Коми Республикалӧн Веськӧдлан котырса Веськӧдлысьлӧн вӧзйӧм серти.»;

4) 16 пунктса 8 пунктув гижны тадзи:

«8) инвестиция да инновация водзмӧстчӧм ышӧдан мераяс лӧсьӧдӧм да олӧмӧ пӧртӧм кузя юалӧмъяс серти;». 
2. Коми Республикаса Веськӧдлан котырлӧн 2009 во лӧддза-номъя тӧлысь 22 лунся  238-р №-а тшӧктӧмын:
уджалысьяслӧн медыджыд штат лыдын (здание видзӧм да могмӧдӧм кузя уджалысьясӧс, служебнӧй автомашина транспортса водительясӧс артышттӧг), Коми Республикаса канму гражданскӧй службалӧн чинъяслысь медыджыд лыдсӧ пыртӧмӧн, да Коми Республикаса олӧмӧ пӧртысь власьт органъяслӧн служебнӧй автомашина транспорт вылӧ лимитын, мый вынсьӧдӧма тшӧктӧмӧн (содтӧд):
1) 2 позиция гижны тадзи:

«

	2.
	Коми Республикаса экономика сӧвмӧдан министерство
	97
	91
	3


                                                                                                                   »; 

2) 2 позиция гижны тадзи:

«

	2.
	Коми Республикаса экономика сӧвмӧдан министерство
	96
	90
	3


                                                                                                                   »;

3) 3 позиция гижны тадзи:

«

	3.
	Коми Республикаса промышленносьт да транспорт сӧвмӧдан министерство
	49
	48
	4


»;

4) содтыны татшӧм сюрӧса 32 позиция:

«

	32.
	Коми Республикаса инвестиция агентство
	17
	14
	1


».
Кожевина 4308 пас


